
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
@○@
অবহেলা ও উপহাস করিতেছে, কাহারও বা মৰ্ম্মস্পর্শী শল্যসদৃশ অপবাদযুক্ত বিপৎক্লেশ দ্বারা মৰ্য্যাদা নাশ করিয়া চরিত উৎপাটিত করিতেছে। ১৩৫ ৷
প্রবহমান বায়ুদ্বারা সঞ্চালিত লতার পত্রাগ্রের ন্যায় চঞ্চল সংসারবিভ্রম জনগণের স্থায়ী মহামোহ উৎপাদন করে। তাহাতে আবার জনগণরূপ সজল মেঘে সমুদিত বিছাদ্বিলাসের ন্যায় দৃশ্যমান এই সকল সম্পদ আরও অধিক চঞ্চল । ১৩৬ ।
যদি পুরুষগণের সমস্ত বিপদে রক্ষারত্নস্বরূপ বিমল স্বভাব কিছুমাত্র খণ্ডিত না হয়, তাহ হইলে সে বিভব-নাশজন্য ক্লিষ্ট হইলে এবং নয়নহীন, পঙ্গু ও মূক হইয়া দুঃখ-গৰ্ত্তে পতিত হইলেও শোভিত হয়। ১৩৭ ৷
আমি যষ্টিদ্বারা জল ও স্থল বুঝিতে পারি। স্পর্শ ও গন্ধদ্বারা খাদ্য দ্রব্য জানিতে পারি এবং বুদ্ধিদ্বারা সবই বুঝিতে পারি। দুর্গম পথ শুনিলে অন্য দিকে যাই । অন্ধ জন প্রতি নিশ্বাসক্ষেপে ঘোর নরকক্লেশ দেখিতে পায় না । মোহান্ধ মুগ্ধ জন বহু স্তর বিষয়ে বিড়ম্বিত হয়। নয়নহীন তত হয় না । ১৩৮ ৷
কুণাল এইরূপে নিজ বৃত্তান্তানুরূপ গান উচ্চৈঃস্বরে গাহিতে লাগিলেন। তখন রাত্রিশেষে রাজাও সহসা জাগরিত হইয়া চিন্তা করিতে লাগিলেন । ১৩৯ ৷
আমি সৰ্ব্বদাই দুঃস্বপ্ন দেখি এবং নানা শঙ্কায় আকুল হই। তক্ষশিলাবাদী কুমার কুণাল আজও কোন পত্র পাঠাইল না কেন ? ১৪০ ৷
আমি সৰ্ব্বদাই তাহাকে স্মরণ করি । সে কি আসন্ন সুখে বিভোর হইয়া আমাদের ভুলিয়া গিয়াছে ? বহু দিন প্রবাসে থাকিলে লোকের স্নেহ-মমতা নিশ্চয়ই শিথিল হয় । ১৪১ ৷

		 এই পাতা শেষ সম্পাদিত হয়েছে ০২:২৮টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

